Patonet e lei colors (A. PANNETIER)

De qu’as manjat de roge, 
De qu’as manjat ?
De qu’as manjat de roge 
Ò mon Patonet 

De pomas d’amor, rojas 
E de griotas
De fragas rojas
De pebrons !

De qu’as sentit de jauna
De qu’as sentit? 
De qu’as sentit de jauna
Ò mon Patonet 

De belei bananas, jaunas 
E de limons,
De flors jaunas
E de mèu !

De qu’as tocat de ben verd
De qu’as tocat ?
De qu’as tocat de ben verd
Ò mon Patonet 

De faiòus, ben verds 
E d’ensalada,
De fuelhas verdas
Un papagai !

E de qu’as vist de tot blu
E de qu’as vist ?
E de qu’as vist de tot blu
Ò mon Patonet 

Lo cèu, tot blu, tot blu 
Una camiseta
D’uelhs tot blus,
E la mar !

